
3.1 Konstruktsiyalash va texnik yechim qidirish.
[bookmark: _Hlk56753673]	Asbobni konstruksiyalash jarayoni konstruktorlik yechimning birlamchi varianti shakllanganda, ya’ni - texnik taklif (TT) dan boshlanadi. Ko‘p hollarda TT ning birinchi varianti erkin shakllanadi, ya’ni texnik topshiriqdagi texnik talab ishlab chiqarilayotgan vaqtda shakllantiriladi. Texnik talab shunday yozilishi kerakki, ishlab chiqarilayotgan obyektga va xayoliy obrazga tayangan holda real ishni bajarish kerak. Bunday obrazni amaliy asosi qilib, ungacha yaratilgan konstruksiyada etishmagan yoki ortiqchasi mavjud konkret prototip olinadi.
	Konstruktor obrazlarni hayol qiladi va ularni og‘zaki yoki matematik (formula yoki aniq sonlar) yoki grafikli (rasmli yoki chizmali) ko‘rinishlarda izoxlaydi. O‘lchash asboblarini konstruksiyalashda odatda, boshqa qurilmalar bilan solishtirilganda, konstruksiya qismlari orasidagi funksional ichki aloqani (mexanik va fazoviy aloqalardan tashqari murakkab elektr aloqa) o‘rnatish va turli fizik maydonlar ta’sirini chegaralash kabi murakkab masalalarni echish bilan farqlanadi. Umuman olganda asbob soxasida texnik yechimni qidirish, remont talablikni xisobga olgan xolda ishonchlilikni oshirish va maxsulot ishlab chiqish uchun texnik topshiriqdagi bir-biriga teskari talabni qondirishda turg‘un kelishuvni matematik mantiqiy tanlov asosida olib borishga asoslangan. Shuningdek, odam-mashina tizimining xususiyatlarni xisobga olish zarur.  
	Texnik yechimni qidirishda patent - huquqli hususiyatini hisobga olish, standartlashtirish, unifikatsiyalash va texnologik afzallik talabi orqali namoyon bo‘ladigan, maksimal iqtisodiy samaradorlik talabi bilan chegaralangan, sanoat ishlab chiqarish sharoitiga to‘g‘ri keladigan yechimni topish zarur. Asbob konstruksiyasi unga kiruvchi, aloqasi qat’iy reglamentlangan ko‘plab elementlardan, elementlar hususiyatining yig‘indisiga teng xususiyatlarda aniq namoyon bo‘lgan strukturali gradatsiya xosil qiluvchidan tashkil topgan. Konstruksiyalash jarayonida variantlarni ko‘plab yaratish zarur. Shundan keyin variantlar tanlovi olib boriladi. Asbobning xar bir variantini analiz qilib ularni yuqori koeffitsentlarini xisobga olgan kriteriyalar bo‘yicha kompleks baholashni amalga oshiriladi; sintez qilish bilan esa, shakl, o‘lcham va maxsulot tarkibini aniqlash, tarkibiy elementlar va ular bir-biri bilan, atrof muhit bilan, odam - operator bilan aloqalarni loyihalashni amalga oshirish mumkin. Texnik yechimni qidirish vaqtida kompramis yechimni qabul qilish muximdir. Kompramis yechimni intuitsiya deb nomlangan fikrlash jarayoni asosida, konstruktorning rivojlangan intellektual xususiyatlaridan professionallik va mutaxassisligini qo‘llash orqali topish mumkin.
	Intuitsiya - bu ko‘p kriteriyali optimallashtirishga erishish yo‘lida ongsiz kelib chiqadigan, oldin yig‘ilgan tajribadan olingan ma’lumotlarni tafakkurga bog‘liq emas xolda qayta ishlash demakdir. Intuitsiya quruq erda emas, tajribada vujudga keladi. Intuitsiya effektivligi insonning tabiiy xususiyatlariga bog‘liq. Bu xususiyatni konstruktor o‘zini ustida ishlash bilan rivojlantirish kerak. Bunda o‘zidagi 7 asosiy intellektual xususiyatlarni ishga solishi kerak:
1) eruditsiya- mavjud bilimlar xajmini, aqliy potensial;
2) xotira - foydali ma’lumotlarni yig‘ish, kuzatuvchanlik va ikkinchi darajali kuzatuvlardan eng asosiysini ajrata bilish;
3) vaziyatni to‘g‘ri baxolay olish, maqsad yo‘lida o‘z manfaatlaridan kecha olishlik;
4) boshqalar nuqtai-nazarini tushinish;
5) ko‘z oldiga keltira olish;
6) fikrni aniq, boshqalar tushunadigan darajada, aqliy xulosalarni bayon eta olishlik;
7) qiziquvchanlik, qiyinchiliklarni yenga olishlik.
      Konstruktorning talanti aqlli yechimlar topa olishi bilan emas, ko‘plab mavjud yechimlar ichidan eng sodda va iqtisodiy yechimni tanlay olishi bilan o‘lchanadi. Konstruksiya yechimining soddaligi ishonchlilik garovidir
[bookmark: _Hlk55930902]       Intellekt – insonni hayvonat dunyosidan ajratib turadigan asosiy belgi bo‘lib rivojlanishni sifat jihatidan yangi pog‘onaga ko‘taradi. Intellekt so‘zi lotincha intellectus so‘zidan kelib chiqqan bo‘lib, inson aqli, ongi, fikrlash qobiliyatini bildiradi. Inson hayotining maqsadi – eng yaxshi narsalarga intilishdir. Ibtidoiy tuzumdan, ya’ni ilk mehnat qurollari yaratilgandan boshlab inson har doim o‘zining turmush tarzini yaxshilash, o‘z ijodiy salohiyatini oshirish yo‘llarini tinimsiz izlab kelgan. Shuning uchun ham qadim zamonlardan insoniyat jamiyatida birinchi olimlar, ixtirochilar, rassomlar va musiqachilar paydo bo‘lgan. Ular insonlar hayoti va turmushini engillashtiruvchi asbob-uskunalar ixtiro qilishgan, chorvachilik va qishloq xo‘jaligini o‘zlashtirib, atrof muhitdan himoyalanish uchun uylar qurishgan, yuklarni tashish vositalarini o‘ylab topib, dengizdan suzish uchun kemasozlik bilan shug‘ullanishgan va bu bilan texnik, iqtisodiy va madaniy taraqqiyotni ta’minlab kelishgan.Intellektual faoliyat insoniyat jamiyati rivojlanishining asosiy sababidir.Intellektual faoliyatning eng muhim turlari fan, san’at va texnik ijodiyot, xalqlar va millatlar, davlat vassivilizatsiyalar rivojining doimiy yo‘ldoshidir. Insoniyat jamiyati o‘z boshidan quldorlik, feodalizm, kapitalizm, sotsializmni kechirdi. XXI asrning boshida, asosiy rivojlantiruvchi kuchi raqobat bo‘lgan bozor iqtisodiy tizim ekanligi tan olindi. Hamma vaqt ham raqobat kurashida kim intellektual imkoniyatlar va intellektual faoliyat natijalaridan unumli foydalana olsa faqat o‘sha muvaffaqiyatga erishishi mumkin.Bundan shunday mantiqiy xulosa chiqadiki, insonning bilim olish, ixtiro qilishga tabiiy intilishi va ijodi mahsulidan iqtisodiy samara olinishi bir-biriga mos kelgandagina u o‘zining ijodiy salohiyatidan oqilona foydalana oladi, shu boisdoimiy izlanishdan manfaatdor bo‘ladi. Faqat mulk egasigina o‘z mulkidan yuqori darajada samarali va oqilona foydalanib, uni boshqara oladi. Bunday iqtisodiy rag‘batlantirishning eng maqbul usuli shundan iboratki, inson o‘z intellektual salohiyati natijalariga mulkchilik huquqiga ega bo‘lishi, ya’ni intellektual mulkka egalik qilishi kerak. Zero undan boshqa hech kim bu natijalarga xo‘jayinlik qila olmasin. Faqat uning o‘zigina intellektual ijodi natijalaridan o‘z istagicha foydalanish va boshqa shaxslarga sotish borasida mutloq huquqqa ega bo‘ladi. Shu yerda biz hozirgi vaqtda jahondagi eng muhim tushunchalardan biri hisoblangan intellektual mulk tushunchasiga duch kelamiz. Xo‘sh intellektual mulkning o‘zi nima va uni qanday o‘lchash mumkin? Eng avvalo intellektual mulk intellektual faoliyat natijasidir. Barcha intellektual faoliyat ham intellektual mulk bo‘la olmasligi aniq. Inson fikrlaydi, uning xayolida behisob g‘oyalar, loyihalar tug‘iladi, lekin ularning hammasi hamhayotda amalga oshmay qolib ketadi. Faqat boshqalar tomonidan obyektiv ravishda qabul qilinadigan, ya’ni o‘zining muayyan chegaralariga ega bo‘lgan g‘oya va fikrlargina mulk bo‘la olishi ravshandir. Intellektual faoliyatning keyinchalik qandaydir biror-bir obyektiv (moddiy) shaklda ifodalana oladigan natijalarigina intellektual mulk bo‘ladi deb aytish mumkin. Bunda iqtisodiy rivojlanishdan manfaatdor davlatning asosiy vazifasi har bir kishining o‘z intellektual mulkiga egalik qilish va undan foydalanish huquqi ishonchli muhofazalanadigan tizimni ta’minlashdan iborat. Intellektual mulkning o‘ziga xos xususiyati o‘z egalariga foyda keltirishdaniborat, demak, mulk egalarining o‘z mulkiga mutloq huquqi muhofazalangan holdagina butun jamiyat foydasiga xizmat qila oladi. Xulosa shuki, intellektual mulk huquqlariga rioya qilmasdan turib XXI asrda ilmiy - texnikaning rivojlanishiga keng yo‘l ochib bo‘lmaydi.

3.2 Asbob konstruksiyasi tizim sifatida
	Asbob konstruksiyasini tizim sifatida ko‘rish turli asboblar va unga talab qilingan usulni konstruksiyalashda yagona yo‘lni ta’minlashda aniq bir xulosa va cheklashlarni shakllantirish zarur bo‘lgani uchun foydalidir.
[bookmark: _Hlk55931514]         Tizim tushunchasi texnikada berilgan funksiyani tadbiq qilish uchun mo‘ljallangan obyektlarning murakkab yig‘indisi va ular orasidagi aloqani anglatadi. Texnik ko‘rinishda tizim real voqelikni chegaralangan doirada, atrof muxit bilan birgalikda xarakat qiluvchi, aniq bir funksiyani bajaruvchi va strukturali ko‘rinishda namoyon bo‘ladi.   Asbob o‘zining funksiyasini faqat talab qilingan xarakat prinsipiga to‘g‘ri keladigan qilib ko‘rilganda bajarishi mumkin. O‘zaro munosabatlar bilan bog‘liq elementlardan tashkil topgan tizimning ichki tuzilishi struktura deyiladi.Tizimlar nazariyasi nuqtai-nazaridan elementlar tizimning tashkil qiluvchi qismlaridir. Ular o‘zidan past tartibdagi elementlarga bo‘linishi mumkin bo‘lmagan xolda mavjuddir (3.1-jadval).


 Tizimning tashkil qiluvchilari
3.1-jadval
	Murakkablik satxi
	Misol

	Asboblar tizimi
	Tajribaviy qurilma, ma’lumotli o‘lchash tizimi va boshqalar

	Asbob
	Raqamli voltmetr

	Tugun
	Energiya bloki, rele, kuchaytirgich, indikator.

	Qism
	Vint, gayka, val, prujina.

	Faol yuza
	Tekislik,ssilindr, sfera, doira.


	
	Asbobning strukturasi, tizim sifatida, turli abstraksiyalashgan (mavxumlashgan) sathlar va turli qo‘llanmalar ko‘rinishida yozilishi mumkin. Ishlab chiqarish bosqichi va maqsadiga bog‘liq xolda birinchi o‘ringa strukturaning u yoki bu xususiyatini ajratib olish mumkin. Konstruksiyalash jarayonida asbob stukturasini ta’riflashda olingan oraliq va yakuniy natijalar, konstruktor uchun yordamchi uslubiy qo'llanmalar zarur. 
	Strukturani ta’riflashda mavhum sathlardan foydalaniladi (3.2-jadval). Asbobning geometrik ko‘rsatmalari va materialini ko’rsatuvchi ta’rifi 3.3-jadvalda ko'rsatilgan.

Mavhum sathlardan foydalanilgan strukturani ta’riflash
3.2-jadval
	Abstraksiyalovchi sathlar
	Ta’rif
	Ta’riflovchi qo’llanma

	Harakat prinsipi
	Tarkibida fizik-texnik effekti bo‘lgan strukturaning mavxum ko‘rinishi
	Graf, funksional sxema

	Funksional struktura
	Funksional elementlar va ularning aloqasi mavjud strukturaning mavxum ko'rinishi
	Graf, funksional sxema



Asbobning geometrik ko‘rsatmalari va materialini ko’rsatuvchi ta’rif
	3.3-jadval
	Abstraksiyalovchi sathlar
	Ta’rif
	Ta’riflovchi qo’llanma

	Texnik prinsip (ish prinsipi va qo‘llash doirasi)
	Funksional muhim konstruktiv elementlar va ular orasidagi munosabat geometriyasi va materialini aniqlovchi strukturaning mavhum ko‘rinishi
	Prinsipial sxema

	Texnik loyiha
	Texnik mahsulotning materialini va geometriyasini miqdoriy aniqlovchi strukturaning ta’rifi
	Texnik chizma (KXYaT da standartlashtirilgan)



3.3 Konstruktsiyalash bosqichlari
O’lchash asbobini ishlab chiqish loyixa ishlaridan boshlanadi. Loyixa ishlarining natijasi - (nazariy yoki tajribaviy) ishlab chiqishning oxirgi bosqichida, ishlab chiqilgan konstruktsiyani ishlab chiqarish uchun asos bo’ladigan ishchi yechimni olishga imkon yaratadi.
[bookmark: _Hlk44324571]Ishlab chiqish - aniq bir talablar kompleksini qoniqtiradigan yangi ilmiy natijalarni olish jarayondir. U murakkab va yetarli darajada uzoq  cho’ziladigan jarayondir.
Loyixaviy yoki ishchi yechim natijalari xujjatlarda yoritiladi. Ularning yig’indisi esa konstruktorlik xujjatlari deyiladi. Konstruktsiyani boshlang’ich ishlab chiqishga tayyorlashdan oldin texnik topshiriq (TT)ni tuzish va tasdiqlash kerak. TT konstruktsiyaga qo’yiladigan talablar kompleksi bilan ishni bajarish uchun chegaralangan muddatni o’z ichiga olish kerak. (GOST 2.103-82)
Ishlab chiqish bosqichlari konstruktorlik xujjatlarini choragini tashkil qiladi. Ishlab chiqish bosqichlarini ko’rsatamiz: 
1.  texnik topshiriq;
2.  texnik taklif;
3.  loyixa eskizi;
4.  texnik loyixa;
5.  ishchi konstruktorlik xujjatlari.
Texnik topshiriq - ishlab chiqilayotgan konstruktsiyaning asosiy yo’nalishini, texnik tavsiflarini, sifat ko’rsatkichlarini va iqtisodiy talablarini, ishlab chiqishni umumiy muddatini o’z ichiga oladi. TT buyurtmachi bilan konstruktsiyani ishlab chiquvchi o’rtasidagi qabul qilish  - topshirishdagi asosiy xujjat xisoblanadi.
TT quyidagi bo’limlarni o’z ichiga oladi:
1.    Qo’llash doirasi va to’liq nomi;
2.    Ishlab chiqishdan maqsad (birinchi marta yoki eskisini o’rniga), ishlab chiqish yo’nalishi, yechiladigan masalalar;
3.    Ishlab chiqish uchun asos (konstruktsiyani ishlab chiqishga asos bo’ladigan xujjatlar ko’rsatiladi, tasdiqlangan sana va boshqalar);
4.    Konstruktsiyaga qo’yiladigan texnik talablar.
Shu yerda texnik talablarga to’xtalib o’tamiz. Asosiy texnik talablar quyidagilardan iborat:
–      o’lchanayotgan kattalikning turi;
–      o’lchash chegarasi;
–      boshlang’ich sezgirlik yoki kvantlash darajasi;
–      ruxsat etilgan asosiy xatolik chegarasi;
–      kattaliklarga tahsir etish oralig’ida ruxsat etilgan asosiy xatolik chegarasi;
–      kirishdagi  zarur energiya darajasi;
–      qutblanish va chegaralarni o’rnatish;
–      tashqi tahsirdan ximoyalanganlik;
–      tezkorlik ko’rsatkichi;
–      ishchi rejim o’rnatilish vaqtiga talablar;
–      o’lchanadigan kattalik indikatsiyasi;
–      ozuqa manbaidan olinadigan quvvat va elektr quvvatga talablar.
Ba’zi bir konstruktsiyalarga qo’yiladigan yana bir qator talablar mavjud:
–      Tipovoy konstruktsiyani qo’llash zarurligi;
–      Ruxsat etilgan o’lchamlar;
–      Ruxsat etilgan og’irliklar.
Ishonchlilikka qo’yilgan talablarni ko’rib chiqaylik. Bular quyidagilar: yaroqsizlikkacha bo’lgan davr va xizmat qilish muddati.
TT da ishlab chiqishning muxim bosqichlari, uni bajarish muddati, xamda xar bir bosqich uchun konstruktorlik xujjatlarini ko’rinishi va to’laligi (komplektligi) ko’rsatiladi. TT loyixalashni boshlash uchun muhim yuridik xujjat xisoblanadi. TT kelishilgandan keyin javobgar shaxs tomonidan imzolanadi va muxr bosiladi.
Texnik taklif. Texnik taklif faqat texnik topshiriqda ko’zda tutilgan taqdirda ishlab chiqiladi. Texnik taklifning tarkibi va vazifalari GOST 2.118-82 “Texnik taklif”da o’rnatilgan. Bu bosqichda texnik topshiriqning aloxida talablarini aniqlash va ishlab chiqariladigan konstruktsiyaga qo’yilgan talablarni aniqlash maqsadida tahlil qilinadi. Bu bosqichda quyidagi ishlar bajariladi:
–         yechimning strukturali va sxemotexnik variantlarini aniqlash;
–         Solishtirma taxlil va ko’rib chiqiladigan variantlarni baxolash. Solishtirish mezonida texnik, iqtisodiy, estetik va ergonomik ko’rsatkichlarni xisobga olish, chet el va o’zimizda ishlab chiqarilgan texnikaning rivojlanish tendentsiyasining kelajagini xisobga olish zarur. Yana ishlab chiqilgan asbobning metrologik tahminoti, ishlov berishga qulayligi, bir xil shaklga keltirish va standartlashtirish darajasini xisobga olish zarur;   
–         Ko’rib chiqilayotgan variantlarni patent tozaligiga tekshirish va patentga talabnomani rasmiylashtirish;
–         Texnik xavfsizlik talablariga to’g’ri kelmaydigan variantlarni aniqlash;
–         Eng qulay (optimal) variantni  tanlash va asoslash (aloxida xollarda tanlash mumkin bo’lmaganda - bir necha variantlarni), texnik topshiriq talablarini oydinlashtirish va ishlab chiqishning keyingi bosqichini ishlashiga zarur talablarni o’rnatish.
Xar qanday ishlab chiqiladigan konstruktsiya uchun texnik taklif bosqichi konstruktorlik xujjatlarini turi va to’laligi (komplektligi) GOST 2102.82 da reglamentlangan (belgilangan). Xar bir konkret konstruktsiya uchun konstruktorlik xujjatlar ro’yxati zarur va u texnik topshiriqda ko’rsatilishi kerak. Bu bosqichdagi zaruriy xujjat bo’lib texnik taklif qaydnomasi va tushuntirish xati xizmat qiladi. Texnik taklif qaydnomasida ko’rib chiqilayotgan bosqich uchun nazarda tutilgan xamma ishlar belgilanadi. Tushuntirish xatida esa ish natijalari aks ettiriladi.
Loyixa eskizi (LE). LE ning tarkibi va  vazifalari GOST 2.119-82 “Loyixa eskizi”da ko’rsatilgan. LE - maxsulotni ishlash printsip iva uning konstruktsiyasi xaqida umumiy tasavvur beradigan yechimni o’rnatish maqsadida ishlab chiqiladi. Bu bosqichda quyidagi ishlar bajariladi:
– strukturali va funktsional sxemalarni tuzish;
– printsipial elektr sxemani birinchi variantini tuzish;
– sxemali yechimni maketda tajribada tekshirish;
– konstruktiv yechimni va montaj yo’lini tanlash;
– parazit aloqalarni baxolash, issiqlik rejimini sozlash va tahmirlash qulayligini o’rnatish uchun komponovka eskizlarini tuzish;
– tanlangan yechimni patent tozaligiga va konstruktsiyani bardoshlilikka tekshirish, ixtiroga talabnomani rasmiylashtirish;
– metrologik tahminotga oid savollarni taxlil qilish;
– texnik va metrologik ishonchlilikni baxolash.
Bu bosqichda xam qaydnoma va tushuntirish xati tuziladi.
Texnik loyixa. GOST 2.120-82. “Texnik loyixa”ga binoan, oxirgi texnik yechimni aniqlashga imkon beradigan sxema xaqida to’liq tasavvurga ega bo’lish maqsadida texnik loyixa bosqichi ko’rib chiqiladi. Bunda quyidagi ishlar bajariladi:
- maket tayyorlashga imkon yaratuvchi va ishchi xujjatni ishlab chiqish uchun natijaviy material beruvchi konstruktorlik xujjatlar to’plamini tuzish;
-  konstruktorlik maketini tayyorlash va sinash;
-  metrologik tahminotni ishlab chiqish;
-  sinov natijalari bo’yicha xamma texnik savollarning yakuniy yechimi va asbob konstruktsiyasini aniqlash.
Ishchi konstruktorlik xujjatlari. Bu bosqichdan maqsad ishchi konstruktorlik xujjatlarini to’liq komplektini tayyorlashdir. Bu bosqichda quyidagi ishlar bajariladi:
– texnik topshiriqqa kengash ximoyasidagi natijalar bo’yicha tuzatishlar kiritish;
– ishchi chizmalarni ishlab chiqish uchun konstruktorlik bo’limiga topshiriq berish;
– vaqtincha ishlatiladigan texnik shartlarni ishlab chiqish;
– konstruktsiyaga pasport, ekspluatatsiya va tekshirish uchun yo’llanmalarni tuzish;
– tajriba namunasini tayyorlash va sinash.
Asbob shunday loyixalanadiki, bunda mahlum chegaralar doirasida ish rejimining o’zgarishi texnik va birinchi navbatda metrologik tavsiflarini berilgan chegarada saqlanishi mumkin bo’lsin.
Asbob ishiga tahsir ko’rsatuvchi omillarni ko’rsataylik:
1.  Klimatik (harorat, namlik va xokazo);
2.  Elektrik (turli elektr maydonlar);
3.  Biologik (zamburug’, chang, bakteriyalar va xokazo);
4.  Mexanik (tebranish va boshqa mexanik tahsirlar);
5.  Vaqt (eskirish).

3.4 Konstruktorlik xujjatlari va konstruktorlik xujjatlar yagona tizimi.
Konstruktorlik hujjatlari. GOST 2.102-82 bo‘yicha konstruktorlik hujjatlari (KH)ga matnli va grafikli hujjatlar kiradi. Loyiha bosqichiga qarab hujjatlar loyixaviy yoki ishchi bo‘lishi mumkin. Matnli hujjatlarga spetsifikatsiyalar, turli qaydnomalar, tushuntirish xatlari, texnik shartlar, sinash uslubi va dasturi, hisob-kitoblar, ekspluatatsion -ta’miriy hujjatlar kiradi. 
	GOST 2.106-82 “Matnli hujjatlar”da o‘rnatilgan talab bo‘yicha tushuntirish xatida quyidagi bo‘limlar bo‘lishi zarur: 
· kirish; 
· vazifasi va qo‘llash doirasi,
· loyixalashtirilayotgan asbobga qo‘yilgan texnik talablar, 
· tanlangan konstruksiya ta’rifi va asoslanishi, 
· xisob-kitob qismi, 
· ishlab chiqilayotgan mezonlarni qo‘llash bo‘yicha tashkiliy ishlar ta’rifi,
· kutilayotgan texnik effektlar ko‘rsatkichi, 
· unifikatsiya satxi.
Grafikli hujjatlar 2 xil ko‘rinishda: sxemali va chizmali bo‘ladi. GOST 2.701-82 bo‘yicha sxemalar fizik tabiatiga ko‘ra: elektr, kinematik, grafik, aralash va optoelektron bo‘lishi mumkin. Elektr sxemalarni qo‘llashda KXYAT standartlarida o‘rnatilgan 2 turdagi grafik belgilar ishlatiladi: shartli va to‘g‘ri burchakli. Konstruktorlik hujjatlarining tizimi O‘zbekiston Respublikasining konstruktorlik hujjatlarini yagona tizimi (O‘zKHYaT) majmuiga kiruvchi standartlarni maqsadli mo‘ljallanishi, taaluqlik doirasi, tasniflash guruhlarining tarkibi va belgilanishi bo‘yicha umumiy qoidalarni belgilaydi. O‘z KHYAT standartining talablari konstruktorlik hujjatlarini ishlab chiqish bilan shug‘ullanadigan barcha iqtisodiyot tarmoqlari va xo‘jalik yurituvchi sub’ektlar uchun majburiydir. 
	O‘zKHYaT –O‘zbekiston korxonalari va xo‘jalik yurituvchi sub’ektlarining konstruktorlik hujjatlarini ishlab chiqish, rasmiylashtirish, qo‘llash bo‘yicha tashkiliy va texnikaviy yagonaligini ta’minlaydigan, o‘zaro bog‘langan, asos bo‘luvchi umumtexnikaviy va tashkiliy uslubiyati, standartlar majmuidir. O‘z KHYaT standartlarining asosiy vazifasi xo‘jalik yurituvchi sub’ektlar tomonidan quyidagilarni ta’minlovchi konstruktorlik hujjatlarini bajarish, rasmiylashtirish, muomala qilish va qo‘llash bo‘yicha yagona qoidalarni belgilashdan iborat: 
· konstruktorlik hujjatlarini qayta rasmiylashtirmasdan turib ularni xo‘jalik yurituvchi sub’ektlar o‘rtasida o‘zaro almashish imkoniyati;
· hujjatlarni takrorlash va ishlab chiqarish uchun talab qilinmaydiganlarini ishlab chiqishni bartaraf etuvchi komplektligini barqarorlashtirish;
· sanoat buyumlari loyihalarining konstruktorlik ishlab chiqishida birxillashtirishni kengaytirish imkoniyati;
· buyumlarni loyiha-konstruktorlik ishlanmalarining mehnat sarfini kamaytiruvchi konstruktorlik hujjatlari va grafik tasvirlarining shakllarini soddalashtirish;
· texnik hujjatlarga va ulardagi axborotlarga ishlov berishni mexanizatsiyalash va avtomatlashtirish;
· ishlab chiqarishni texnologik tayyorlash sharoitlarini yaxshilash;
· buyumlarni ishlatish sharoitlarini yaxshilash;
· loyiha-konstruktorlik ishlarining muddatlarini va xarajatlarini qisqartirish;
· amaldagi ishlab chiqarishni tez qayta sozlash uchun hujjatlarni tezkor tayyorlash.
            O‘z KHYaT standartlari bilan quyidagi belgilangan hujjatlarni ishlab chiqish, rasmiylashtirish, muomala qilishga joriy qilish mumkin:
	- konstruktorlik hujjatlarining barcha turlariga; 
	- hisobga olish – ro‘yxatga olish hujjatlariga va konstruktorlik hujjatlariga o‘zgartirishlar kiritish bo‘yicha hujjatlarga;
	- me’yoriy texnik, texnologik hujjatlarga, shuningdek ilmiy-texnikaviy va o‘quv adabiyotlariga, ular uchun qo‘llanilishi mumkin bo‘lgan, misol uchun, formatlar va buyumlarni bosib yozish uchun shriftlar kabi hujjatlarni yoki adabiyotlarni bajarish qoidalarini belgilaydigan maxsus standartlar va me’yorlar bilan aniq belgilanmaydigan qismiga. 
             O‘z KHYaT standartlari konstruktorlik hujjatlarini, shuningdek:
	 - xo‘jalik yurituvchi sub’ektlarning texnik bo‘linmalarini (me’yoriy tekshirish xizmatlari, texnik hujjatlar bo‘linmalari va sh.o‘) konstruktorlik hujjatlarini tekshirish, hisobga olish, saqlash va ularni ko‘paytirish bilan bog‘liq bo‘lgan tuzulmasi va funksiyalarini belgilovchi qoidalarni;
	- texnik hujjatlarni guruhlash, komplektlash, saqlash va ishlov berish bo‘yicha yo‘l-yo‘riq ko‘rsatuvchi materiallarni tuzish, muomala qilish, ishlov berish bilan bog‘liq faoliyatni aniqlovchi va aniq belgilovchi tashkiliy uslubiyatli va yo‘l-yo‘riq ishlab chiqarish hujjatlarini ishlab chiqish va nashr etish uchun asos bo‘ladi.
    O‘z KHYaT ga kiradigan standartlar tarkibi belgilangan tartibda “O‘zTJTS” agentligi tomonidan aniqlanadi. O‘z KHYaT ga kiruvchi standartlarning umumiy tarkibi 3.4-jadvalda ko‘rsatilgan.
Tasniflash guruhlarining tarkibi
3.4-jadval
	Guruh shifri
	Standartlar guruhining nomi

	0
	Asosiy qoidalar

	1
	Umumiy qoidalar

	2
	Konstruktorlik hujjatlarida buyumlarni tasniflanishi va belgilanishi

	3
	Chizmalarni bajarilishini umumiy qoidalari

	4
	Mashinasozlik va asbobsozlik chizmalarini bajarish qoidalari

	5
	Konstruktorlik hujjatlarini muomalasi (hisobi, saqlash, takrorlash, o‘zgartirish kiritish) qoidalari

	6
	Ishlatish va ta’mirlash hujjatlarini bajarish qoidalari

	7
	Sxemalarni bajarish qoidalari

	8
	Kemasozlik hujjatlarini bajarish qoidalari

	9
	Boshqa standartlar



        Bir nechta tasniflash guruhlari uchun talablarni belgilaydigan standartlar birinchi (nomerlarni olib borish tartibi bo‘yicha) guruhga kiritiladi. O‘z KHYaT barcha standartlari tarmoqlararo standartlashtirish tizimlarining 2-sinfiga kiradi. 	O‘z KHYaT standartlarini belgilanishi tasniflash prinsipi bo‘yicha tuziladi. Standartni raqami O‘z KHYaT standartlari sinfiga berilgan 2 raqamidan; (nuqtadan keyin) standartlarni tasniflash guruhini belgilovchi bitta raqamdan; standartni ushbu guruhdagi tartib raqamini belgilaydigan ikki xonali raqamdan va (ikki nuqtadan so‘ng) standartni ro‘yxatga olish yilini ko‘rsatuvchi to‘rt xonali raqamdan tashkil topadi (3.1-rasm). 
[image: ]
3.1-rasm. O’z KHYaT standartini belgilash misoli.
	Mahsulot uchun loyihaviy hujjatlarning to‘liqligini aniqlaydigan quyidagi hujjatlarni ajratib olish kerak: asosiy loyiha hujjati (detallar, qismlar, montaj majmualari, komplekslar va komplektlar uchun, spetsifikatsiya) va mahsulotning barcha hujjatlariga tegishli hujjatlarni birlashtiradigan mahsulot konstruktorlik hujjatlarini (masalan, chizmachilik, elektron sxema, texnik shartlar, ekspluatatsion hujjatlar). Mahsulot uchun mo‘ljallangan loyiha hujjatlari komplekti ushbu mahsulot uchun asosiy konstruktorlik hujjatlari majmuasidan iborat bo‘lib, asosiy konstruktorlik hujjatlariga muvofiq foydalaniladigan ushbu mahsulotning barcha tarkibiy qismlari uchun loyihaviy hujjatlarning asosiy to‘plamlaridan iborat.
	Sxemalar. Mahsulotni tashkil etadigan elementlari va ulanish turlariga qarab, sxemalar bir qancha turlarga bo’linadi (3.5-jadval). Sxema turlari asosiy vazifasiga ko‘ra tiplarga bo'linadi. Sxema tiplari va ularning kodlari 3.6-jadvalda keltirilgan. Sxema kodi xarf va sondan iborat bo‘ladi. Masalan: 
· prinsipial elektr sxema - E3; 
· funksional gazli sxema - X2; 
· elektrogidravlik prinsipial sxema - S3;
· strukturali, prinsipial va bog'lashni gidravlik sxemasi – G0.
	Turli elementlardan tashkii topgan mahsulot uchun bir xil turdagi sxemalar ishlab chiqilishi mumkin (masalan, elektr sxematik o‘chirgich, gidravlik o'chirish davri). Kombinatsiyalangan sxemaning nomi mos keladigan turlar va tiplar bilan belgilanadi (masalan, prinsipial elektr sxema).

ELEMENTLARI VA ULANISH TURLARIGA QARAB SXEMA TURLARI
3.5-jadval
	№
	Sxema  turlari
	Ta'rifi
	Sxema turi, kodi

	1
	Elektr sxema
	Elektr energiyasi yordamida ishlaydigan konstruksiya tarkibiy qismlari va ularning munosabatlarining shartli ko‘rinishi yoki belgilaridan iborat hujjat
	E

	2
	Gidravlik sxema
	Suyuqlik yordamida ishlaydigan konstruksiya tarkibiy qismlari va ularning munosabatlarining shartli ko‘rinishi yoki belgilaridan iborat hujjat
	G

	3
	Pnevmatik sxema
	Havo yordamida ishlaydigan konstruksiya tarkibiy qismlari va ular orasidagi munosabatlarning shartli ko’rinishi yoki belgilaridan iborat hujjat
	P

	4
	Gazli sxema (pnevmatik sxemadan tashqari)
	Gazdan foydalanish bilan ishlaydigan konstruksiya tarkibiy qismlari va ular orasidagi munosabatlarning shartli ko‘rinishi yoki belgilaridan iborat hujjat
	X

	5
	Kinematik sxema
	Mexanik tashkil etuvchilar va ularning  o‘zaro bog’liqligi  shartli ko‘rinishi  yoki  belgilaridan iborat hujjat
	K

	6
	Vakuumli sxema
	Vakuum yordamida ishlaydigan yoki vakuum hosil qiluvchi konstruksiya tarkibiy qismlari va ular orasidagi munosabatlarning shartli ko‘rinishi yoki belgilaridan iborat hujjat
	V

	7
	Optik sxema
	Konstruksiyaning optik tarkibiy qismlarini yorug’lik nuri yo'nalishini shartli ko‘rinishi yoki belgilaridan iborat hujjat
	L

	8
	Energetik sxema
	Energetik qurilmalar va ularning tarkibiy qismlari orasidagi aloqaga kiruvchi shartli ko’rinish yoki belgilaridan iborat hujjat
	R

	9
	Bo‘lish sxemasi
	Konstruksiya tarkibi, tarkibiy qismlari, ularning vazifasi va o‘zaro bog‘liqligini ko'rsatuvchi shartli ko’rinishi yoki belgilaridan iborat hujjat
	E

	10
	Kombinirlangan sxema
	Element va bir turdagi turli sxemalar o'zaro aloqasidan iborat hujjat
	S






SXEMA TIPLARI VA ULARNING KODLARI
3.6-jadval
	№
	Sxema  turlari
	Ta'rifi
	Sxema turi, kodi

	1
	Struktura sxema
	Konstruksiyaning asosiy funksional qismlari, ularning vazifalari va o'zaro aloqasini belgilovchi hujjat
	1

	2
	Funksional sxema
	Konstruksiyaning alohida funksional zanjirlari yoki butun konstruksiyada kechuvchi jarayonlami tushuntiruvchi hujjat
	2

	3
	Prinsipial sxema (to‘liq)
	Elementlar to‘liq tarkibi va ular orasidagi aloqani belgilovchi va odatda konstruksiyaning ishlash prinsipi xaqida to‘liq tasavvurga ega bo’lish imkoniyat beruvchi hujjat
	3

	4
	Bog‘lash sxemasi (montaj)
	Konstruksiya tarkibiy qismlari bog‘lanishini ko‘rsatuvchi va bu bog‘lanishni amalga oshiruvchi simlar, kabellar yoki quvurlar, shuningdek ularni ulash va kirish joylarini aniqlovchi hujjat
	4

	5
	Ulash sxemasi
	Konstruksiyani tashqi ulanishini kо‘rsatuvchi hujjat
	5

	6
	Umumiy sxema
	Konstruksiya tarkibiy qismlari va qo’llash joyida ularni bog‘lashni belgilovchi hujjat
	6

	7
	Joylashtirish sxemasi
	Konstruksiya tarkibiy qismlari, zarur bo'lganda shuningdek simlar, kabellar, quvur va boshqalarning nisbiy joylanishini aniqlovchi hujjat
	7

	8
	Birlashtirilgan sxema
	Bir turdagi turli sxema elementlaridan iborat hujjat
	0

2.3-rasm. O‘z KHYaT standartini belgi las‘h misoli

Sxemalar. Mahsulotni tashki! etadigan elementlari va ulanish
turlariga qarab, sxemalar bir qancha turlarga bo‘linadi (jadval 2.5).

Sxema turlari asosiy vazifasiga ko‘ra tiplarga bo‘linadi. Sxema
tiplari va ularning kodlari 2.6-jadvalda keltirilgan.

Sxema kodi xarf va sondan iborat bo‘ladi. Masalan: prinsipial
clektr sxema — E3; funksional gazli sxema — X2; elektrogidravlik

rrincinial evaraa — Q2 ctenlturali arincinial va hnotlachni aidravlile

